
Unión del Pueblo Navarro (UPN) talde parlamentarioko Alberto Catalán Higueras jaunak 9-17/PES/-00173 idatzizko galdera egin du. Hona Nafarroako Gobernuko Hezkuntzako kontseilariaren informazioa:
Hezkuntzari buruzko maiatzaren 3ko 2/2006 Lege Organikoaren laugarren xedapen gehigarriak, testuliburuei eta gainerako curriculum-materialei buruzkoak, honako hau dio hitzez hitz:
1. Autonomia pedagogikoa baliatuta, ikastetxe publikoen koordinazio didaktikoko organoek hartu beharko dituzte irakaskuntzak garatzeko erabili beharreko testuliburuak eta gainerako materialak.
2. Testuliburuak eta gainerako materialak editatzeko eta hartzeko, ez da beharrezkoa izango hezkuntza-administrazioaren aldez aurreko baimena. Nolanahi ere, ikasleen adinari dagokion zehaztasun zientifikora eta hezkuntza-administrazio bakoitzak onartutako curriculumera egokituta egon beharko dute. Gainera, Konstituzioan jasotako printzipioekiko, balioekiko, askatasunekiko, eskubideekiko eta betebeharrekiko, eta lege honetan eta Genero Indarkeriaren aurkako Babes Osoko Neurriei buruzko abenduaren 28ko 1/2004 Lege Organikoan jasotako eta hezkuntza-jarduera osoak jarraitu beharreko printzipioekiko eta balioekiko errespetua islatu eta sustatu beharko dute.
2.- Hezkuntzako kontseilariaren uztailaren 5eko Foru Aginduak —indarrik gabe uzten dituenak martxoaren 4ko 37/2010, ekainaren 18ko 103/2010, abuztuaren 31ko 146/2010 eta irailaren 22ko 88/2014 foru aginduak— honako hau ezartzen du: liburuetan "Euskal Herria" terminoaren erabilera kulturaren eta hizkuntzaren testuinguruan egiten da eta ez testuinguru politikoan, horixe izanik arrazoi nagusia finantzaketatik baztertzeko foru agindu horien arabera, nahiz ez duten batere zehazten; hortaz, ez du inolako pisurik Nafarroaren errealitate instituzionalarekiko errespetu faltak.
3.- Hezkuntza Departamentuan Hizkuntza Eskubideen Behatokiaren kexa bat jaso genuen, Anaya argitaletxearen Gaztelania ikasgaiaren liburu bati buruz, zeinean ez baita aipatzen euskara Nafarroako hizkuntza ofizial bat dela, nahiz eta den eremu euskaldunean hala den. Kasu horretan, ezin izan genuen esku hartu, salatzaileak ez baitzuen aipatutako liburuaren ISBNa eman.
Aurreko puntuetan aipatutakoa kontuan hartuta, ez dugu inongo testulibururik edo curriculum-materialik detektatu Nafarroako Foru Komunitateak Espainiako Estatuan eta Europar Batasunean osatzen duen errealitate politiko berezitua errespetatzen ez duenik.
Galdetu da ea Hezkuntza Departamentuak sistemaren bat ba ote duen hezkuntza curriculumetan balizko ez-betetzeak detektatzeko. Bada, ikastetxe bakoitzeko irakasleak dira ikasturte amaierako memorian islatzen dutenak helburu guztiak (curriculumekoak nahiz hartatik kanpokoak) bete diren ala ez, eta balizko ez-betetzea eragin duten arrazoiak. Informazio hori ikastetxeko zuzendaritzari ematen zaio, eta horrek ikastetxeko ikuskatzaileari ematen dio.

